
საქმე №2/2210-26

გ ა ნ ჩ ი ნ ე ბ ა
საქართველოს სახელით

გადახდისუუნარობის შესახებ განცხადების დასაშვებად ცნობაზე

უარის თქმის შესახებ

10 აგვისტო, 2026 წელი ქ. ქუთაისი

ქუთაისის საქალაქო სასამართლოს

სამოქალაქო საქმეთა კოლეგია

მოსამართლე მანანა ნიკაჭაძე

განმცხადებელი (მოვალე) - შპს „ათაქ ლოჯისტიკი“ (ს/ნ 448410229)

წარმომადგენელი - ედნარ აბულაძე

მოთხოვნა - გადახდისუუნარობის საქმის წარმოების გახსნა გაკოტრების რეჟიმით

სასამართლომ ზეპირი მოსმენის გარეშე განიხილა შპს „ათაქ ლოჯისტიკის“

წარმომადგენლის განცხადება გაკოტრების რეჟიმით გადახდისუუნარობის საქმის

წარმოების გახსნის შესახებ და

გ ა მ ო ა რ კ ვ ი ა :

2026 წლის 29 ივნისს ქუთაისის საქალაქო სასამართლოს სამოქალაქო საქმეთა კოლეგიას

განცხადებით მომართა შპს „ათაქ ლოჯისტიკის“ წარმომადგენელმა ედნარ აბულაძემ,

რომელმაც მოითხოვა შპს „ათაქ ლოჯისტიკის“ მიმართ „რეაბილიტაციისა და

კრედიტორთა კოლექტიური დაკმაყოფილების შესახებ“ საქართველოს კანონის 45-ე

მუხლის მიხედვით გაკოტრების რეჟიმის გახსნა.

განმცხადებლის განმარტებით, შპს „ათაქ ლოჯისტიკ“ წარმოადგენს შეზღუდული

პასუხისმგებლობის საზოგადოებას, რომელიც დაფუძნებულია საქართველოს

კანონმდებლობის შესაბამისად და რომელიც რეგისტრირებულია მეწარმეთა და

არასამეწრმეო (არაკომერციული) იურიდიულ პირთა რეესტრში 2019 წლის 03 ივნისს;

განმცხადებლის ძირითადი ეკონომიკური საქმიანობა იყო ადგილობრივი და

საერთაშორისო გადაზიდვები საქართველოს ტერიტორიაზე და ასევე საქართველოს

საზღვრებს გარეთ. კომპანია იმართებოდა ნოტარიულად გაცემული მინდობილობის

საფუძველზე მინიჭებული უფლებამოსილების ფარგლებში მინდობილი პირის/პირების

მიერ, რომელთა არასწორი საქმიანობის შედეგად განხორციელდა კომპანიის ფინანსური

აქტივების არამიზნობრივი გამოყენება, რამაც კომპანია მიიყვანა მძიმე საგადასახადო

ტვირთამდე. 2025 წლის მაისში ცნობილი გახდა, რომ შპს „ათაქ ლოჯისტიკს“

(448410229) სსიპ შემოსავლების სამსახურის აუდიტის დეპარტამენტის ბრძნებით

დამატებით გადასახდელად დარიცხული აქვს ძირითადი გადასახადი - 240 109 ლარი

და ჯარიმა 121 454,50 ლარის ოდენობით, ხოლო დღეის მდგომარეობით სახელმწიფო

ბიუჯეტის წინაშე დავალიანება შეადგენს: ძირითადი გადასახადი 245 547,47 ლარს, მათ

შორის დღგ -2208 ლარი, ქონების გადასახადი - 1280 ლარი; საშემოსავლო გადასახადი -

239 699,47 ლარი; ჯარიმა - 121 454,50 ლარი და საურავი 64 591,69 ლარი; სულ ბიუჯეის

წინაშე შპს ,,ათაქ ლოჯისტიკს“ გააჩნია დავალიანება 429 233,66 ლარი რის გამოც

კომპანიამ ვერ მიიღო შემოსავალი და ვეღარ აგრძელებს ეკონომიკურ საქმიანობას,

ფაქტობრივად ეკონომიკური საქმიანობა შეაჩერა.

განმცხადებლის განმარტებით, შპს „ათაქ ლოჯისტიკი“ გადახდისუუნაროა:

ა) განმცხადებელს 2025 წლის 05 თებერვლიდან შემოსავალი არ მიუღია და მან ასევე

შეწყვიტა ეკონომიკური საქმიანობა; ეს დადასტურებულია კომპანიის საბანკო ანგარიშის

ამონაწერით, სადაც ჩანს, რომ 2023 წლის 05 თებერვლიდან შემდეგ კომპანიის საბანკო

ანგარიშზე თანხა არ ჩარიცხულა;

ბ) 2025 წლის 13 მაისის მდგომარეობით კომპანიის საერთო ვალდებულებების ოდენობა

შეადგენს 429 233,66 ლარს, ხოლო კომპანიის საერთო აქტივების როდენობა, რომელიც

წარმოდგენილია მოძრავი სატრანსპორტო საშუალებების სახით - 0 (ნული) ლარს;

შესაბამისად კომპანიის საერთო ვალდებულებები აღემატება მისი საერთო აქტივების

ჯამს;

გ) კომპანიის ვადამოსული ვალდებულებები აღემატება მის საერთო აქტივებს 87 %-ით;

შესაბამისად საერთო ვალდებულებების ოდენობა ასევე აღემატება კომპანიის

ლიკვიდურ აქტივებს არანაკლებ 20%-ით;

დ) საჯარო რეესტრის ეროვნული სააგენტოში სსიპ შემოსავლების სამსახურის 2025

წლის 18 აპრილის N0862647 შეტყობინების თანახმად, კომპანიის ყველა აქტივზე

რეგისტრირებულია საგადასახადო გირავნობა/იპოთეკა.

განმცხადებელს ბუღალტრულ ჩანაწერებში რაიმე სახის აქტივი არ უფიქსირდება,

შესაბამისად მათი გამოყენება/გახვისება/სარგებელის მიღება მოვალისათვის

ფაქტობრივად და სამართლებრივად ამ ეტაპზე შეუძლებელია.

2026 წლის 19 ივნისის მდგომარეობით კომპანიის საერთო აქტივების ღირებულება

შეადგენს 53 699 ლარს, ხოლო კომპანიის საერთო ვალდებულებების ღირებულება

შეადგენს 429 233,66 ლარს;

კომპანიას საქართველოში საკუთრებაში არ გააჩნია უძრავი ქონება ან რომელიმე

ქართული რეზიდენტი კომპანიის წილები. კომპანიას ბალანსზე თანხა არ აქვს;

კომპანიას საკუთრებაში აქვს სატრანსპორტო საშუალებები, კერძოდ: ა) უნაგირსაწევარი-

მოდელი MERSEDES-BENZ 963-4-A; გამოშვების წელი 2014; სახ.ნომერი: EE823ZZ; ერთი

ერთეული, საბალანსო ნაეჩენი ღირებულებით 44853 ლარი; ბ) ნახევრადმისაბმელი,

მოდელი KOGEL S24; გამოშვების წელი 2015, სახ. ნომერი BT743B ერთი ერთეული;

ნარჩენი საბალანსო ღირებულებით - 8846 ლარი;

კომპანიას გააჩნია შემდეგი დებიტორულ მოთხოვნები: 2026 წლის 19 ივნისის

მდგომარეობით ძირითადი გადასახადი - 240 109 ლარი და ჯარიმა 121 454,50 ლარის

ოდენობით, ხოლო დღეის მდგომარეობით სახელმწიფო ბიუჯეტის წინაშე დავალიანება

შეადგენს: ძირითადი გადასახადი 245 547,47 ლარს, მათ შორის დღგ-2208 ლარი, ქონების

გადასახადი - 1280 ლარი; საშემოსავლო გადასახადი - 239 699,47 ლარი; ჯარიმა - 121

454,50 ლარს და საურავი 64 591,69 ლარს; სულ ბიუჯეის წინაშე შპს „ათაქ ლოჯისტიკს“

(448410229) გააჩნია დავალიანება 429 233,66 ლარი.

2025 წლის 05 ივნისის მდგომარეობით კომპანიას არ აქვს მიღებული რაიმე სახის ავანსი

(აქტივი) და არც სამომავლო პერიოდზე ვარაუდობს მის მიღებას. ამასთანკომპანიას არ

გააჩნია რეგისტრირებული მატერიალური ძირითადი საშუალებები (მოძრავი და

უძრავი ქონება) და შესაბამისად ძირითადი საშუალებების საბალანსო ღირებულება

მოცემულ ნაწილში შეადგენს 0 (ნული) ლარს; ერთადერთი აქტივი, რომელიც კომპანიას

გააჩნია არის „წილი“ შეზღუდული პასუხისმგებლბის საზოგადოებაში, და მოძრავი

სატრანსპორტო საშუალებები რომლებზეც რეგისტრირებულია საგადასახადო

გირავნობა/იპოთეკა.

განცხადების შემოტანის მომენტისათვის კომპანიაში დასაქმებულ პირთა რაოდენობა

შეადგენს 0-ს;

ზემოაღნიშნულიდან გამომდინარე, განმცხადებელი ითხოვს დაიწყოს შპს „ათაქ

ლოჯისტიკის“ (ს/ნ 448410229) მიმართ გადახდისუუნარობის (გაკოტრების) საქმის

წარმოება. ქონებრივი მასის არარსებობის გამო, მიღებულ იქნეს გადაწყვეტილება

გაკოტრების საქმის წარმოების დასრულების შესახებ. შპს „ათაქ ლოჯისტიკი“

გამოცხადდეს გაკოტრებულად და გაუქმდეს მისი რეგისტრაცია რეესტრში.

ქუთაისის საქალაქო სასამართლოს 2026 წლის 6 ივლისის განჩინებით შპს „ათაქ

ლოჯისტიკს“ (ს/ნ 448410229) წარმოდგენილ განცხადებაზე დაუდგინდა ხარვეზი.

2026 წლის 05 აგვისტოს შპს „ათაქ ლოჯისტიკის“ წარმომადგენელმა განცხადებით

მომართა სასამართლოს ხარვეზის შესავსებად დადგენილი ვადის გაგრძელების

მოთხოვნით.

სასამართლომ განიხილა წინამდებარე განცხადების დასაშვებად ცნობის საკითხი და

მიიჩნია, რომ გაკოტრების საქმის წარმოების დაწყების შესახებ შპს „ათაქ ლოჯისტიკის“

განცხადება დაუშვებლად უნდა იქნეს ცნობილი, შემდეგ გარემოებათა გამო:

„რეაბილიტაციისა და კრედიტორთა კოლექტიური დაკმაყოფილების შესახებ“

საქართველოს კანონის 48-ე მუხლის პირველი პუნქტის შესაბამისად, თუ

გადახდისუუნარობის შესახებ განცხადება არ აკმაყოფილებს ამ კანონით დადგენილ

ფორმალურ მოთხოვნებს, სასამართლო გამოიტანს განჩინებას ხარვეზის არსებობის

თაობაზე და განმცხადებელს შესაბამისი ხარვეზის გამოსასწორებლად მისცემს 5

სამუშაო დღეს. თუ განმცხადებელი ამ ვადაში გამოასწორებს აღნიშნულ ხარვეზს და

სასამართლო დაადგენს მოვალის გადახდისუუნარობას ან მოსალოდნელ

გადახდისუუნარობას, სასამართლო გამოიტანს განჩინებას გადახდისუუნარობის

შესახებ განცხადების დასაშვებად ცნობისა და რეაბილიტაციის ან გაკოტრების რეჟიმის

გახსნის თაობაზე. წინააღმდეგ შემთხვევაში სასამართლო გამოიტანს განჩინებას

გადახდისუუნარობის შესახებ განცხადების დასაშვებად ცნობაზე უარის თქმის

თაობაზე.

სასამართლო განმარტავს, რომ გადახდისუუნარობის განცხადება შეიძლება ხარვეზიანი

იყოს. თუ ხარვეზი ფორმალურსამართლებრივია, ეს გარემოება განცხადებაზე ხარვეზის

დადგენის წინაპირობაა. ხარვეზის გამოსწორების ვადას სასამართლო არ ადგენს.

აღნიშნული ვადა კანონითაა გათვალისწინებული და შეადგენს 5 სამუშაო დღეს.

აღნიშნული ვადის გაგრძელებას ან ხარვეზის გამოსასწორებელი ვადის ხელახლა

მიცემას კანონი არ ითვალისწინებს. შესაბამისად, მხარემ უნდა უზრუნველყოს

სასამართლოს მიერ დადგენილი ხარვეზის სრულად და დროულად აღმოფხვრა.

როგორც ზემოთ აღინიშნა, ქუთაისის საქალაქო სასამართლოს 2026 წლის 6 ივლისის

განჩინებით შპს „ათაქ ლოჯისტიკს“ (ს/ნ 448410229) წარმოდგენილ განცხადებაზე

დაუდგინდა ხარვეზი.

ხარვეზის აღმოფხვრის მიზნით განმცხადებელს დაევალა წარმოედგინა:

· ინფორმაცია მოვალის მიმართ სხვა გადახდისუუნარობის საქმის წარმოების

მიმდინარეობის შესახებ (ოფიციალური დოკუმენტი).

· გადახდისუუნარობის შესახებ განცხადება და თანდართული ინფორმაცია

დადასტურებული უნდა იქნეს სიმართლესთან შესაბამისობის დეკლარაციით, რომლის

მიხედვითაც, განმცხადებლის მიერ წარდგენილი ინფორმაცია, რამდენადაც ეს

ცნობილია განმცხადებლისთვის, არის ზუსტი და ამომწურავი, (მოცემულ შემთხვევაში

ვინაიდან განმცხადებელი არის მოვალე მისი ვალდებულება არის, რომ წარმოადგინოს

ზუსტი და ამომწურავი ინფორმაცია.

· ასევე განცხადებაში მოვალის შპს „ათაქ ლოჯისტიკის“ დირექტორად

მითითებულია ნინო ჯანაშია, თუმცა განცხადებაზე თანდართული მასალებით ნინო

ჯანაშია არ წარმოადგენს შპს-ს დირექტორს, რაც უნდა დააზუსტოს.

ქუთაისის საქალაქო სასამართლოს 2026 წლის 6 ივლისის განჩინება

გადახდისუუნარობის საქმის წარმოების ელექტრონულ სისტემაში (ვებ-გვერდზე

www.ecourt.ge) გამოქვეყნდა 07.07.2026 წ. განმცხადებელს ხარვეზის შესავსებად

www.ecourt.ge

განესაზღვრა განჩინების გამოქვეყნებიდან 05 (ხუთი) სამუშაო დღის ვადა, რომლის

დინებაც დაიწყო 08.07.2026 წ. და ამოიწურა 14.07.2026 წ. (24:00 საათზე).

სასამართლო მიიჩნევს, რომ სასამართლოს მიერ დანიშნულ ვადაში ხარვეზის

აღმოფხვრის შესახებ განცხადებით არ მოუმართავს განმცხადებელს. მან აღნიშნული

ვადის გასვლის შემდეგ, კერძოდ, 2026 წლის 05 აგვისტოს (გამოგზავნილია ფოსტით

2026 წლის 04 აგვისტოს, ხოლო განცხადება შედგენილია 2026 წლის 19 ივლისს).

„რეაბილიტაციისა და კრედიტორთა კოლექტიური დაკმაყოფილების შესახებ“

საქართველოს კანონის 48-ე მუხლის პირველი პუნქტის შესაბამისად, თუ

გადახდისუუნარობის შესახებ განცხადება არ აკმაყოფილებს ამ კანონით დადგენილ

ფორმალურ მოთხოვნებს, სასამართლო გამოიტანს განჩინებას ხარვეზის არსებობის

თაობაზე და განმცხადებელს შესაბამისი ხარვეზის გამოსასწორებლად მისცემს 5

სამუშაო დღეს. თუ განმცხადებელი ამ ვადაში გამოასწორებს აღნიშნულ ხარვეზს და

სასამართლო დაადგენს მოვალის გადახდისუუნარობას ან მოსალოდნელ

გადახდისუუნარობას, სასამართლო გამოიტანს განჩინებას გადახდისუუნარობის

შესახებ განცხადების დასაშვებად ცნობისა და რეაბილიტაციის ან გაკოტრების რეჟიმის

გახსნის თაობაზე. წინააღმდეგ შემთხვევაში სასამართლო გამოიტანს განჩინებას

გადახდისუუნარობის შესახებ განცხადების დასაშვებად ცნობაზე უარის თქმის

თაობაზე.

სასამართლო მიიჩნევს, რომ განმცხადებელმა ხარვეზის შესავსებად დადგენილ ვადაში

ვერ გამოასწორა აღნიშნულ ხარვეზი, ამდენად, არ არსებობს წინამდებარე განცხადების

დასაშვებად ცნობის საფუძველი.

სასამართლომ იხელმძღვანელა „რეაბილიტაციისა და კრედიტორთა კოლექტიური

დაკმაყოფილების შესახებ“ საქართველოს კანონის პირველი, მე-9, მე-19, 45-ე, 48-ე

მუხლებით და

დ ა ა დ გ ი ნ ა:

1. შპს „ათაქ ლოჯისტიკის“ (ს/ნ 448410229) უარი ეთქვას მის მიმართ გაკოტრების

რეჟიმით გადახდისუუნარობის საქმის წარმოების გახსნის შესახებ განცხადების

დასაშვებად ცნობაზე.

2. განჩინება გამოქვეყნდეს ელექტრონულ სისტემაში.

3. გადახდისუუნარობის შესახებ განცხადების დასაშვებად ცნობაზე უარის თქმის

თაობაზე განჩინების გამოტანიდან 3 თვის განმავლობაში იმავე განმცხადებლის მიერ

იმავე სუბიექტის მიმართ არსებითად იმავე გარემოებების საფუძველზე

გადახდისუუნარობის საქმის აღძვრა დაუშვებელია.

4. განჩინება შეიძლება გასაჩივრდეს კერძო საჩივრით, განჩინების გამოქვეყნებიდან 5

დღის ვადაში. ამ ვადის გაგრძელება დაუშვებელია.

5. კერძო საჩივრის სასამართლოში შეტანის უფლება აქვს გადახდისუუნარობის საქმის

წარმოების პროცესის მხარეს, რომლის მიმართაც გამოტანილია განჩინება, აგრეთვე იმ

პირს, რომელსაც უშუალოდ ეხება ეს განჩინება. კერძო საჩივარი შეტანილი უნდა იქნეს

ქუთაისის საქალაქო სასამართლოში წერილობითი ფორმით (მის. ქ. ქუთაისი,

ვ.კუპრაძის №11).

მანანა ნიკაჭაძე

მოსამართლე


